PIRATEN

Claude WISELER

President vun der

Chamber vun den Deputéierten
19, um Krautmaart

L-1728 Létzebuerg

Létzebuerg, den 07/04/2026

Har President,

Sou wéi den Artikel 80 vun eisem Chambersreglement et virgesdit, bieden ech lech, dés
parlamentaresch Fro un de Minister fir den Interieur weiderzeleeden.

An der Gemeng Waldbélleg ass zu Haler e Mobilfunkmast vun 42 Meter Héicht opgestallt ginn, ouni datt
d'Bierger am Virfeld adequat informéiert gi wieren. Laut enger Biergerinitiativ huet d'Gemeng de
Bewunner matgedeelt, et géif sech leedeglech ém eng kleng Antenn handelen, woubéi de Mast an der
Realitéit eng Héicht vun 42 Meter erreecht.

Heiduerch stellen sech Froen iwwer d'Transparenz an d'Informatiounsflicht vu Gemengen am Kader vun
Infrastrukturprojeten, souwéi iwwer d'Geneemegungsprozedure fir Mobilfunkmasten op nationalem
Niveau. D'Bierger hunn e Recht drop, korrekt a vollstinneg iwwer Bauprojeten an hirer Noperschaft
informéiert ze ginn.

An deem Zesummenhang wéilt ech dem Minister dés Froe stellen:

1. Wéi eng gesetzlech Virgaben a Prozedure géllen zu Létzebuerg fir d'Opstelle vu Mobilfunkmasten, a
wien ass zoustanneg fir d'Ausstelle vun den entspriechende Geneemegungen?

2. Ass de Minister der Meenung, datt d'Gemengen hir Informatiounsflicht géigeniwwer de Bierger am
Kader vun sou Projeten adequat erféllen, a wéi gétt dést kontrolléiert?

3. Wéi eng Recoursméiglechkeete stinn de Bierger zur Verfligung, wann si der Meenung sinn, datt si
vun enger Gemeng falsch oder onvollstdnneg iwwer e Bauprojet informéiert goufen?

4. Gedenkt de Minister Moossname virzehuelen, fir d'Transparenz an d'Kommunikatioun wvu
Gemengen am Zesummenhang mat Infrastrukturprojeten ze verbesseren?




Mat déiwem Respekt,

O

CLEMENT Sven
Deputéierten

LE GOUVERNEMENT
DU GRAND-DUCHE DE LUXEMBOURG
Ministéere des Affaires intérieures

Gemeinsam Antwert vum Har Inneminister, Léon Gloden, a vum Har Minister fir Emwelt, Klima a
Biodiversitéit, Serge Wilmes, op d’parlamentaresch Fro n°3878 vum 7. Abréll 2026 vun dem
honorabelen Députéierten Sven Clement zum Sujet ,Procédure d'installation d'un mat de
téléphonie mobile et information des citoyens “

1. Wéi eng gesetzlech Virgaben a Prozedure géllen zu Létzebuerg fir d'Opstelle vu Mobilfunkmasten
wien ass zousténneg fir d'Ausstelle vun den entspriechende Geneemegungen?

D’Opstelle vun engem Mobilfunkmast énnerldit de generell applicabelen Dispositiounen am Beraich
vum Baurecht. Laut dem Artikel 37 vun der Loi modifiée du 19 juillet 2004 concernant I'aménagement
communal et le développement urbain ass fir esou en Projet eng Baugeneemegung erfuerderlech, déi
vum Buergermeeschter ausgestallt muss ginn.

Dés Baugeneemegung kann de Buergermeeschter némme ginn, wann de Projet konform ass mam
allgemenge Bebauungsplang (PAG) an, falls applizéierbar, mam Deelbebauungsplang (PAP), souwéi
mam Bautereglement (Reglement sur les batisses, les voies publiques et les sites).

Mobilfunkantennen brauchen des Weideren eng Kommodogeneemegung an, deemno wou se stinn,
eng Naturschutzgeneemegung oder eng Waassergeneemegung. Dés gi vum Minister fir Emwelt, Klima
a Biodiversitéit ausgestallt. Si ginn de Gemengen zougestallt, fir hier Bierger driwwer ze informéieren.

2. Ass de Minister der Meenung, datt d'Gemengen hir Informatiounsflicht géigeniwwer de Bierger
am Kader vun sou Projeten adequat erféllen, a wéi gétt dést kontrolléiert?

D’Informatiounsflicht vun den administrativen Autoritéiten ergétt sech aus de Reegelen vun der
procédure administrative non contentieuse (PANC), wéi se duerch d’Gesetz vum 1. Dezember 1978 an
duerch de Reglement grand-ducal vum 8. Juni 1979 festgeluecht sinn.

Am Besonnesche gesait den Artikel 5 vum virdru genannte Réglement grand-ducal vir, datt wann eng
administrativ Decisioun d’Rechter oder d’Interesse vun Dréttpersoune ka beaflossen, eng adaquat
Publicitéit muss assuréiert ginn, déi et dése Persounen erméiglecht hir Observatiounen ze maachen.

Dobédi kénnt och d’Obligatioun vum Affichage vun der Autorisatioun op der Plaz, souwéi
d’Meéiglechkeet fir d’Autorisatioun op der Gemeng ze consultéieren.

Am Kader vun der Circulaire n° 4207 vum 20. Dezember 2022 huet den Inneministére d’Gemengen un
hir Obligatiounen erénnert. Sollt sech erausstellen, datt d‘Informatiounsflicht an der Praxis net
respektéiert get, kann den Inneministéere se via Circulaire rappeléieren an d’Gemengen invitéieren,
d'Gesetz vun 1978 an de Réglement grand-ducal vun 1979 an deem Beréich anzehalen.

3. Wéi eng Recoursméiglechkeete stinn de Bierger zur Verfiigung, wann si der Meenung sinn, datt si
vun enger Gemeng falsch oder onvollstdénneg iwwer e Bauprojet informéiert goufen?

Bierger, déi der Meenung sinn, datt si vun enger Gemeng falsch oder net vollstdnneg iwwer e Bauprojet
informéiert goufen, kénnen den Ombudsman saiséieren. Si kénnen och e recours gracieux areechen,
fir déi zoustédnneg Autoritéit ze bieden, hier Decisioun nach eng Kéier ze iwwerpréiwen. Ausserdeem
kénne si och nach e Recours virum Verwaltungsgeriicht géint déi betreffend administrativ Decisioun
deposéieren.




LE GOUVERNEMENT
DU GRAND-DUCHE DE LUXEMBOURG
Ministéere des Affaires intérieures

4. Gedenkt de Minister Moossname virzehuelen, fir d'Transparenz an d'Kommunikatioun vu
Gemengen am Zesummenhang mat Infrastrukturprojeten ze verbesseren?

D’Regierung geséit aktuell kee Besoin, de gesetzleche Kader ze &nneren. D’Reegele vun der PANC wéi
se duerch d’Gesetz vum 1. Dezember 1978 an de Reglement grand-ducal vum 8. Juni 1979 festgeluecht
sinn, stellen e gesetzleche Kader fir d’Informatioun an d’Participatioun vun de Bierger duer.

Zousatzlech besteet mat der Loi du 14 septembre 2018 relative a une administration transparente et
ouverte e weidere gesetzleche Kader, deen den Zougang zu Informatiounen an d’Transparenz vun der
Verwaltung garantéiert. Am Kader vun der Emweltlegislatioun ass virgesinn, datt an Zukunft all
Decisiounen online ze fannen sinn um portail national des enquétes publiques. Dés Moossnam gouf
och bei der nationaler Konsultatioun ,,einfach, séier, erneierbar” festgehalen.

Létzebuerg, de 5. Mee 2026
Den Inneminister,
(s.) Léon Gloden

